
	

	

	

KOMINIKE 

KONSÈY	MINIS	YO	ADOPTE	BIDJÈ	2026-2027	LAN	

 

Nan dat 30 septanm 2026 lan, Govenman an adopte Bidjè 2026-2027 lan. Bidjè sa a fèt nan yon 

sitiyasyon ki difisil anpil nan peyi a. Anplis egzijans ki genyen pou fè sekirite tabli tipa tipa nan 

peyi a, fè yon jan pou eleksyon yo fèt prese prese, bay popilasyon an sèvis minimòm yo,  anpil 

jefò dwe fèt pou kondisyon makwoekonomik peyi a pa debalanse pandan l ap reprann jarèt 

malgre li sou branka. 

Total bidjè a se katsan (400) milya de san en (201) mil goud. Li chita sou twa (3) wòch dife ki 

se : Sekirite ak defans, òganizasyon eleksyon epi ranfòsman enstitisyon yo. Lè nou konpare l ak 

bidjè rektifikatif 2025-2026 lan, sa fè yon ogmantasyon 4,3%. Objektif bidjè a se bay priyorite 

estratejik Gouvenman an plis jarèt. Priyorite sa yo se : mete yon bout nan ensekirite a, òganize 

eleksyon pandan n ap remete enstitisyon demokratik yo sou pye, epi remanbre ekonomi anmenm 

tan n ap fè popilasyon an jwenn bon sèvis epi bay tout rejyon nan peyi a jarèt. 

Pi gwo priyorite ki nan bidjè a se tabli sekirite epi defann teritwa a.  Se pou sa Govènman an 

ap fè tout sa l kapab pou Lapolis ak Lame mete pye yo atè pou bay gwo zòn ki gen plis monte 

desannn yo plis sekirite, fè fas kare ak tout gwoup kriminèl ki gen gwo zam fann fwa yo epi 

kreye kondisyon pou aktivite ekonomik yo reprann. Bidjè ki nan Ministè Lajistis ak Ministè 

Defans reprezante 18% nan total la, sa ki vle di 73 milya goud. Lajan sa a ap sèvi pou peye 

anplwaye epi reponn ak lòt depans fonksyonnman tankou bay manje, achte gaz ak ekipman, fè 

reparasyon ak antretyen, jere lojisktik ak kominikasyon yon fason pou operasyon yo mennen 

kòmsadwa.  Yon pati nan kredi sa yo dwe pèmèt  pwogram P-4000 lan ki la pou rekrite epi fòme 

4 000 polisye, peye rès kontra Lapolis yo nan sa ki gen pou wè ak materyèl pou Lapolis yo 



rapousib. Y ap pèmèt tou Fòs lame a jwenn mwayen pour rekrite 15 000 sòlda sou twa (3) lane, 

bati prizon, yon fason pou moun ki nan move zafè yo jwenn sa yo merite. 

Dezyèm priyorite a se rapousib pwosesis pou fè eleksyon yo yon fason pou enstitisyon 

demokratik yo rekòmanse fonksyone tipa tipa. Gen mwayen nan bidjè sa a pou finanse aktivite 

pou fè eleksyon yo kontinye san kè sote, pou ranfòse lojistik, kominikasyon ak mwayen pou tout 

aktè k ap travay pou eleksyon yo ateri. Se pou sa depans pou sipòte aktivite sa yo ansanm ak 

transfè pou pati politik yo ogmante nan nivo 8,6 milya goud. Yo te 5,9 milya goud nan bidjè 

rektifikatif 2025-2026 lan, yo jwenn yon ogmantasyon 2,7 milya goud. 

Gen kredi anplis nan bidjè a pou pèmet enstitisyon tankou Chanm Depite ak Sena a,Laprezidans, 

rekòmanse fonksyone apre popilasyon an fin chwazi otorite k’ap soti nan eleksyon k’ap viniyo. 

Previzyon sa yo fèt pou pa gen okenn twou vid nan fonksyonnman enstitisyon sa yo. 

Twazyèm priyorite a konsantre li sou pwojè k ap bay bon jan rezilta pou pèmèt ekonomi an 

reprann jarèt. Bidjè sa a prevwa yon maryaj sansib ki se : ranmase plis lajan, bay plis sekirite pou 

eleksyon yo, fè popilasyon an jwenn pi bon sèvis sosyal pandan nou bezwen fè plis envestisamn 

epi mete lòd nan ekonomi peyi a. 

 

 

Previzyon resous (milyon goud) 
Bidjè 2025-

2026 
rektificatif 

Bidjè 
2026-
2027 

Diferans 

Resous lokal    288,743.3  306,729.3  17,986.0 6.2% 
Resèt Ladwàn ak DGI 243,140.0 262,900.0  19,760.0 8.1% 
Lòt sous finansman lokal pwojè 4,350.0 4,450.0  100.0 2.3% 
Bon Trezò Piblik 24,800.0   35,179.3  10,379.3 41.9% 
Finansman monetè 16,453.3     4,200.0  -12,253.3 -74.5% 

Resous ki soti a letranje 71,567.7    94,470.7  22,903.0 32.0% 
Sipò bidjetè 2,702.7     2,720.7  18.0 0.7% 
Don ak finansman pwojè 68,865.0   91,750.0  22,885.0 33.2% 

Total Resous 360,311 401,200 40,889 11.3% 



Previzyon depans (milyon goud) 
Bidjè 2025-

2026 
rektificatif 

Bidjè 
2026-
2027 

Diferans 

Salè ak avantaj 113,548.0 121,609.4 8,061.3 30.3% 
Depans pou byen ak sèvis       70,271.9 77,846.0 7,574.0 19.4% 
Transfè ak sibvansyon            22,401.1 26,556.7 4,155.6 6.6% 
Enterè  dèt 7,496.1 6,611.8 -884.4 1.6% 
Pwogram ak pwojè envestisman 125,340.0 147,000.0 21,660.0 36.6% 
Depans pou ekipman 4,657.4 5,086.1 428.7 1.3% 

Avans sou  Dèt  16,596.5 16,490.2 -106.3 4.1% 
Total depans 360,311 401,200 40,889 11.3% 

 

 

Bidjè 2026-2027 lan montre aklè jan gouvènman an deside pou li bay bon repons ak sitiyasyon 
peyi a san pèdi tan. Anmenmtan tou n ap evite tout derapaj kondisyon makwoekonomik yo. 
Desizyon nou pran nan bidjè fèt ak bon jan kalkil ak kontwòl san nou pa neglije jan resous yo 
difisil pou jwenn. Pandan tou n ap eseye balanse si lajan k ap rantre yo ka pèmèt nou fè fas kare 
ak tout sa popilasyon an gen bezwen, san gaspiyaj, san voye wòch kache men. Bidjè sa a se yon 
zouti ki montre ke Leta a pa ka kanpe, enstitisyon yo dwe toujou rete djanm nan kondisyon pou 
ekonomi an remanbre ak tout fòs. 


